
Nr._______ Prot.                                                               Lezhë, më ____.____.2025 

Lënda: Kthim Përgjigje  

DREJTORISË SË BURIMEVE NJERËZORE DHE SHËRBIMEVE 

MBËSHTETËSE 

                                                   KËTU 

 “Në kuadër të hartimit të Rregullores së Përgjithshme të Bashkisë Lezhë” 

DREJTORIA E KULTURËS DHE TRASHËGIMISË KULTURORE  

 

 

KREU I – DISPOZITA TË PËRGJITHSHME 

 

Neni 1  

Qëllimi i Rregullores 

Kjo rregullore ka për qëllim të përcaktojë rregullat e funksionimit të brendshëm, organizimin e 

punës, përgjegjësitë e stafit dhe procedurat e bashkëpunimit në Drejtorinë e Kulturës dhe 

Trashëgimisë Kulturore në Bashkinë Lezhë.  

Neni 2  

Baza Ligjore 

Rregullorja hartohet në përputhje me: 

 Ligjin Nr. 139/2015 “Për vetëqeverisjen vendore” 

 Ligji nr.7961, datë 12.07.1995 “Kodi i Punës i Republikës së Shqipërisë”. 

 Ligjin nr. 9131, dt. 08. 09. 2003 “Per rregullat e etikes në administratën publike, 

akteve ligjore dhe nënligjore në fuqi, si dhe bazuar në Udhëzimet e Ministrisë së 

Kulturës, per institucionet kulturore dhe artistike të pushtetit lokal. 

 Ligji “Për Artin dhe Kulturen” nr 10352, dt 18.11.2010. 

 Ligjin nr 25/2014 “Per disa ndryshime dhe shtesa ne Ligjin nr 10352, dt 

18.11.2010 “Për artin dhe kulturen”. 

 Ligjin Nr. 27/2018 “Për Trashëgiminë Kulturore dhe Muzetë” 

 Ligjin Nr. 9936/2008 “Për menaxhimin e sistemit buxhetor në Republikën e 

Shqipërisë”. Aktet nënligjore dhe udhëzimet përkatëse në fuqi. 

 

KREU II – STRUKTURA DHE ORGANIZIMI 

Neni 3  

 Struktura e Drejtorisë Drejtoria përbëhet nga këto sektorë: 

1. Sektori i Artit dhe Kultures. 

2. Sektori i Trashëgimisë Kulturore. 

 

SEKTORI I TRASHËGIMISË KULTURORE  

Përgjegjës Sektori 1 

Specialist  1 

Specialist Biblioteke  3 

Sanitare  1 

Specialist i Guidës Turistike 3 

Specialist i Guidës në Muze  1 

Magazinier & Biletashitës 2 

Roje 3 

 

Neni 4  

 

DREJTORIA E KULTURES DHE TRASHËGIMISË KULTURORE 

 

Drejtor Drejtorie 1 

Sektori i Artit dhe Kultures  

Përgjegjës Sektori 1 

Specialist Kulture 1 

Specialist  Galerie 1 

Specialist për Muzikën 1 

Specialist për Koreografinë 1 

Specialist për Kostumografinë 1 

Specialist Regjie 2 

Specialist Fonie, Magazinier & Elektricist 1 

Sanitare 2 

Punonjës me kontratë(Kostumografe) 1 

  

mailto:kryetari@lezha.gov.al
http://www.lezha.gov.al/


 

 

 

 

 

BASHKIA LEZHË 

DREJTORIA E KULTURËS DHE TRASHËGIMISË KULTURORE 

Bashkia Lezhë, Kodi Postar 4501,  kryetari@lezha.gov.al,  web: www.lezha.gov.al. 

 

  

  

Detyrat kryesore dhe Përgjegjësitë Kryesore të Drejtorisë 

1. Hartimi dhe zbatimi i politikave lokale për kulturën dhe trashëgiminë. 

2. Organizimi i aktiviteteve kulturore, artistike dhe edukative. 

3. Promovimi i vlerave historike dhe kulturore të qytetit të Lezhës. 

4. Bashkëpunimi me institucionet vendore, kombëtare dhe ndërkombëtare në fushën e kulturës. 

5. Monitorimi dhe mbrojtja e objekteve të trashëgimisë kulturore. 

 

KREU III – RREGULLA TË PUNËS DHE DISIPLINA 

Neni 5   

Orari i Punës 

• Orari zyrtar është nga ora 08:00 deri në 16:30, nga e hëna në të enjte. Ditën e  premte orari zyrtar 

është nga ora 08:00 deri në 14:00 

• Pjesëmarrja në evente publike apo aktivitete jashtë orarit konsiderohet pjesë e detyrës dhe 

planifikohet në bashkëpunim me drejtuesin. 

• Në aktivitetet jashtë orarit të punës drejtuesi ka të drejtë ti japë orë pushimi grupit të punës për t’u 

rikthyer në aktivitetin e planifikuar. 

• Krijuesit, artistët janë të lirë të vazhdojnë krijimtarinë artistike për aktivitetet e planifikuara edhe 

jashtë orarit të punës në ambientet e drejtorisë. 

Neni 6  

Detyrat e Punonjësve 

Çdo punonjës ka detyrime për detyrë: 

1. Respektimin e etikës dhe profesionalizmit. 

2. Kryerjen me përpikëri të detyrave të ngarkuara. 

3. Përdorimin racional të burimeve dhe mjeteve të institucionit. 

4. Ruajtjen e konfidencialitetit për dokumentacionin e brendshëm. 

 

Neni 7  

 Disiplina në Punë 

Mosrespektimi i detyrave, mungesat pa arsye, apo sjellja joetike përballen me masa 

disiplinore në përputhje me Kodin e Punës dhe rregullat e administratës publike. 

 

KREU IV – BASHKËPUNIMI DHE RAPORTIMI 

Neni 8  

 Raportimi dhe Planifikimi 

Çdo sektor përgatit raporte javore, mujore dhe vjetore për aktivitetet. 

Planet mujore dhe vjetore miratohen nga Drejtori dhe i paraqiten Kryetarit të Bashkisë, Nën Kryetarit 

të linjës. 

Neni 9  

 Bashkëpunimi Ndërinstitucional 

Drejtoria bashkëpunon me: 

- Drejtorinë Rajonale të Trashëgimisë Kulturore. 

- Institucionet arsimore, OJF, qendrat kulturore. 

- Partnerët ndërkombëtarë për projekte kulturore. 

 

SEKTORI I ARTIT DHE KULTURES 

Është strukture përgjegjëse për hartimin e projekteve me qellim promovimin e qyteti 

dhe administrimin e jetës kulturore dhe artistike të qytetit në perputhje me politikat 

për kultures në Bashkinë Lezhë si dhe në perputhje me strategjine e pergjithshme të 

bashkisë.  

 Është strukture përgjegjëse që administron ndjek dhe kordionon të gjitha aktivitete 

kulturore që zhvillohen në Bashkinë Lezhë. 

 

Detyrat dhe përgjegjësitë kryesore e pwrgjegjwsi tw sektorit:  

 Detyrat kryesore të këtij sektori janë: 

a. kordionon punën me njësitë administrative për krijimin e kushteve të favorshme 

për zhvillimin e kulturës dhe kërkon marrjen e masave për zgjidhjen e 

problemeve që shfaqen; 

b. harton materialet promovuese për sektorin e kulturës në Bashkinë Lezhë; 

c. merr pjesë në aktivitete kombëtare dhe ndërkombëtare për promovimin e 

kulturës; 

d. mbikqyr organizimin dhe realizimin kulturor të të gjithë ceremonialeve zyrtare; 

e. inicion dhe merr pjesë në studime dhe analiza per zhvillimin e kulturës në qytet; 

f. koordinon punën me sektorë të tjerë, për realizimin e projekteve të përbashkëta 

të fushës kulturore dhe artistike; 

g. krijon kontakte dhe mban lidhje me krijues dhe intepretues të fushave të 

ndryshme, si të arteve muzikore, figurative, teatrore, krijmtarisë poetike, të 

trashigimisë, të turizmit kulturorë, të instumentistëve, të folkrorit, të 

kostumografisë etj dhe organizon herë pas herë takime promovuese me ta; 

h. asiston në ideimin dhe përpilimin e projekteve që merr përsipër të zbatojë 

drejtoria dhe që lidhen me marketingun e kulturës dhe artit; 

i. merr pjesë në aktivitete kombëtare dhe ndërkombëtare për promovimin e artit 

dhe kulturës; 

j. asiston në realizimin e publikimeve që kanë të bëjnë me zhvillimin e kulturës; 

k. mban lidhje me organizatat rinore (parlamentin rinor dhe qeveritë e shkollave) 

lokale dhe kombëtare, të cilat trajtojnë problemet e të rinjve për organizimin e 

aktiviteteve të përbashkëta, kulturore dhe artistike; 

l. evideton pasuritë artistike, folklorike, etno kulturore, të trashigimisë e sidomos 

arketipet në zhdukje si lahuta, fylli, çiftelia, llojet e zanamarëve dhe të turizmit 

kulturore të Lezhës; 

m. evidenton data historike, festat, kostumografia, etnografia dhe zejtarinë, figurat e 

shquara artistike dhe kulturore dhe organizon veprimtarinë për promovimin e 

tyre; 

n. merr masa për ruajtjen e fotetekës, vidiotekës, biblotekës dhe arkivës së 

institucionit; 

o. evidenton pasuritë kulturore të qytetit, si ato arkeologjike, etnografike, figurat 

historike të qytetit etj., dhe organizon veprimtari për promovim vlerash; 

p. mban lidhje me krijues të fushave të ndryshme, si të arteve figurative, 

krijimtarisë poetike , të trashëgimisë kulturore të qytetit, të instrumentistëve etj., 

dhe organizon herë pas herë takime promovuese me ta; 

q. vendos kontakte me aktorë privatë të interesuar për zhvillimin e produkteve të 

artit dhe kulturës; 

r. nëpërmjet Pallatit të Kulturës organizojnë shfaqje dhe koncerte; 

s. krijon marrëdhënie shkëmbimi dhe huazimi me biblotekat homologe në 

përputhje me rregullat e bashkëpunimit biblotekar ndërkombëtar; 

t. është përgjegjëse për promovimin e monumenteve historike dhe kulturore; 

u. është përgjegjëse për muzeun e qytetit dhe monumentet e tjera kulturore; 

v. harton politika për evedintimin, mbrojtjen dhe rehabilitimin e objekteve të 

trashgimisë kulturore dhe simboleve të qytetit; 

w. harton projekte dhe plane strategjike për mirëmbajtjen e monumenteve kulturore 

dhe promovimin e tyre; 

Detyrat dhe përgjegjësitë e specialistit te  kulturws:  

1. Koordinon punën në Sektorin e Artit dhe Kulturës.  

2. Përgatit analiza, raporte, relacione dhe informacione për sektorin sipas fushës së funksionit 

të drejtorisë. Informon vazhdimisht eprorët për mbarëvajtjen e sektorit.  

3.  Harton politika për përmirësimin e ofrimit të shërbimeve në sektorin që bën pjesë dhe 

propozon të eprori miratimin e tyre.  

4. Përfaqëson drejtorine në nivel specialistash në grupet e punës së ngritur nga Bashkia apo 

institucione të tjera në marrëveshje me Bashkinë.  

mailto:kryetari@lezha.gov.al
http://www.lezha.gov.al/


 

 

 

 

 

BASHKIA LEZHË 

DREJTORIA E KULTURËS DHE TRASHËGIMISË KULTURORE 

Bashkia Lezhë, Kodi Postar 4501,  kryetari@lezha.gov.al,  web: www.lezha.gov.al. 

 

  

  

5.  Në bashkëpunim me drejtori dhe sektorë të tjerë, përgatit materialet e duhura (shkresa 

percjellese) dhe ndjek ate deri në finalizimin ose financimin e tyre.  

6. Përgatit programin buxhetor për aktivitetet e parashikuara për vitet pasardhëse dhe 

monitoron shpërndarjen e tij në bashkëpunim me sektorët vartës. 

7. Relaton çdo muaj tek eprori i tij direkt mbi realizimin e detyrave të muajit dhe merr detyra 

të reja për muajin në vijim. -Kryen edhe detyra te tjera që i ngarkohen nga eprori. 

 

Specialisti i Muzikës 

Specialisti i Muzikës është pjesë e stafit të Drejtorisë së Kulturës dhe Trashëgimisë Kulturore dhe 

kontribuon në zhvillimin, promovimin dhe edukimin muzikor në Bashkinë e Lezhës. 

Detyrat dhe përgjegjësitë kryesore të specialistit përfshijnë: 

1. Planifikimin dhe organizimin e aktiviteteve muzikore kulturore në nivel lokal, rajonal dhe 

kombëtar. 

2. Bashkëpunimin me artistë lokalë, shkolla të muzikës, grupe artistike dhe institucione 

arsimore për realizimin e aktiviteteve muzikore edukative dhe artistike. 

3. Koordinimin e veprimtarive muzikore në Pallatin e Kulturës, në ambientet publike dhe gjatë 

festivaleve, datave përkujtimore apo ngjarjeve kombëtare. 

4. Përgatitjen e materialeve promovuese dhe informuese që lidhen me traditën muzikore të 

qytetit të Lezhës. 

5. Ruajtjen dhe promovimin e trashëgimisë muzikore tradicionale dhe bashkëkohore të zonës, 

përfshirë evidentimin e figurave të shquara muzikore dhe repertorit autentik popullor. 

6. Asistimin në projekte me fokus edukimin muzikor të të rinjve dhe përfshirjen e tyre në jetën 

kulturore të qytetit. 

7. Kualifikimet: Specialisti i muzikës duhet të ketë arsim të lartë në muzikë ose një fushë të 

ngjashme, si dhe përvojë në menaxhimin e aktiviteteve muzikore, organizimin e eventeve dhe 

punën me komunitetin artistik. 

Regjisori i Aktiviteteteve Kulturore dhe Artistike 

Regjizori I Aktiviteteteve Kulturore dhe Artistike është përgjegjës për planifikimin, organizimin dhe 

realizimin e aktiviteteve teatrale, filmike dhe projekteve të tjera artistike dhe kulturore, në përputhje 

me objektivat dhe politikat kulturore të Bashkisë Lezhë. 

Detyrat dhe përgjegjësitë kryesore të regjisorit përfshijnë: 

1. Të drejtojë dhe koordinojë produkte artistike, si shfaqje teatrale, filma, dokumentarë dhe 

aktivitete të tjera që promovojnë artet skenike dhe vizuale. 

2. Të krijojë dhe zhvillojë skenarë, të hartojë koncepte për projekte artistike dhe t’i realizojë ato 

në përputhje me kërkesat e drejtorisë dhe nevojat e komunitetit. 

3. Të punojë ngushtë me aktorë, artistë të tjerë dhe ekipin e produksionit për realizimin e 

aktiviteteve të larmishme kulturore, duke siguruar cilësinë e performancave. 

4. Të organizojë dhe drejtojë ngjarje kulturore dhe festivale që promovojnë artin dhe kulturën në 

Lezhë dhe më gjerë. 

5. Të bashkëpunojë me institucione të tjera kulturore, kolegje, grupe teatrore dhe shoqata për 

realizimin e aktiviteteve dhe projekteve speciale. 

6. Të zhvillojë dhe të organizojë punëtori dhe aktivitete edukative për audiencën dhe grupe të 

ndryshme, si shkolla dhe grupe komunitare. 

Kualifikimet: Regjizori duhet të ketë një arsim të lartë në fushën e regjizurës, artit skenik, teatrit, 

kinemasë, ose një fushë të ngjashme, dhe përvojë të dukshme në organizimin dhe drejtimin e 

aktiviteteve kulturore dhe artistike. 

Galeria e Artit në Pallatin e Kulturës Lezhë 

Galeria e Artit, e vendosur në ambientet e Pallatit të Kulturës Lezhë, është një institucion lokal me 

karakter ekspozues dhe promovues të krijimtarisë artistike bashkëkohore dhe tradicionale. 

Detyrat dhe përgjegjësitë kryesore të specialistit te galerisw  përfshijnë: 

1. Të administrojë funksionimin dhe programacionin e Galerisë në përputhje me objektivat e 

politikave kulturore të Bashkisë Lezhë. 

2. Të organizojë ekspozita të përhershme dhe të përkohshme, në bashkëpunim me artistë vendas 

dhe kombëtarë. 

3. Të promovojë artistët e rinj dhe zhvillimin e artit pamor në rajon. 

4. Të sigurojë mirëmbajtjen, ndriçimin, sigurinë dhe standardet e ruajtjes së veprave të artit. 

5. Të përdorë Galerinë si një hapësirë për edukim dhe ndërveprim komunitar përmes punëtorive 

artistike, vizitave shkollore dhe aktiviteteve publike. 

6. Drejtoria bashkëpunon me institucione kombëtare të artit, akademitë dhe shoqatat e artistëve 

për pasurimin dhe ndërkombëtarizimin e veprimtarisë së Galerisë. 

Detyrat dhe përgjegjësitë kryesore të specialistit te Fonise  përfshijnë:  

1) Organizon dhe koordinon  punën me të gjithë specialistet  dhe sektoret e institucionit,ne 

menaxhimin e veprimarive artistike dhe kulturore 

2) Mban pergjegjesi per ruajtjen dhe mbajtjen gjithmone ne gadishmeri te aparaturave fonike 

elektrike dhe Magazines. 

3) Pergjigjet  per realizimin me cilesi  te punes  se audio-fonise, ndriçimit dhe magazines, per 

te  gjitha veprimtarite  dhe eventet artistike, kulturore, tematike, artit dhe trashegimise kulturore 

promovon institucionin. 

4) Zbaton detyrat e ngarkuara sipas rregulloreve ne fuqi,si dhe planeve te punes . 

5) Pergjigjet per te gjitha problemet e fonise,magazines si dhe te mirembajtjes se te gjitha 

ambienteve te institucionit ne gadishmeri pune. Kryen çdo detyre qe i ngarkohet nga 

Pergjegjesi,Drejtori dhe eproret, ne perputhje me misionin dhe objektivat e Drejtorise dhe te Bashkise 

Lezhe. 

Detyrat dhe përgjegjësitë kryesore të specialistit te kostumografise  përfshijnë: 

1) Specialisti i kostumografisë i Pallatit te Kultures”Dede Ndue Lazri” Lezhe eshte 

pergjegjes per ruajtjen 

dhe mirembajtjen e gjithe fondit qe ndodhet ne sallen e kostumografise duke kerkuar per 

rifreskimin e tyre 

here pas here. 

2) Organizon dhe koordinon  punën me të gjithë specialistet dhe sektoret e institucionit, per 

menaxhimin dhe 

promovimin e kostumeve gjate aktiviteteve te ndryshme artistike dhe kulturore lokale dhe 

kombetare. 

3) Zbaton  etiken dhe disiplinen ne pune, mos perdorimin e pijeve alkoolike gjate orarit te 

punes,mos 

perdorimin e ambienteve te institucionit per perfitime private duke luftuar korrupsionin. 

4) Merr pjese ne analizat e punes vjetore mujore dhe javore, duke dhene mendimin e tij per 

realizimin e 

punes te institucionit. Analizon dhe informon drejteperdrejt pergjegjesin  mbi punen e kryer 

si dhe paraqet 

opinione ne lidhje me realizimin e saj. 

5) Merr masa per menaxhimin e kostumografise gjate aktiviteteve dhe veprimtarive artistike 

dhe kulturore 

qe organizohen sipas kalendarit të programuar  dhe miratuar nga Drejtoria për vitin. 

6) Propozon tek pergjegjesi ide  te reja pasurimin e fondit te kostumografise. 

7) Kryen cdo detyre qe i ngarkohet nga pergjegjesi, drejtori dhe eproret, ne perputhje me 

misionin dhe 

objektivat e Drejtorise dhe te Bashkise Lezhe. 

Detyrat dhe përgjegjësitë kryesore të kostumografes përfshijnë: 

1. Promovon kostumografinë. 

2. Ideon, vizaton dhe realizon kostumet e nevojshme për përdorimin nga aktorët, valltarët, 

këngëtarët dhe çdo element tjetër pjesë të spektaklit. 

3. Monitoron procesin e blerjeve të copave të nevojshme për realizimin e kostumeve dhe 

aksesorëve. 

4. Stilon dhe asiston veshjet dhe procesin e veshjeve përparafillimit të shfaqjeve. 

5. Krijon dhe bashkëpunon me homologët e institucioneve të tjera, Brenda dhe jashtë vendit.  

6. Zbaton detyrat e ngarkuara nga eprori direkt dhe raporton për realizimin e tyre. 

 

Detyrat dhe përgjegjësitë kryesore të Specialistit koreograf përfshijnë:  

1. Përgatit koreografi për valltarë profesionistë ose amatorë, sipas nevojave të drejtorise  

2. Krijon koreografi dhe krijon lëvizje artistike në përputhje me temën, muzikën dhe natyrën e 

shfaqjes.  

3. Harton programin e provave dhe udhëheq përgatitjen fizike dhe artistike të valltarëve apo 

aktorëve.  

4. Punon ngushtësisht me regjisorin, skenografin, kostumografin dhe kompozitorin për të 

siguruar koherencë artistike.  

5.  Siguron që lëvizjet dhe vallëzimet të përshtaten me muzikën, ndriçimin dhe skenografinë.  

6. Ndjek performancat për të siguruar që çdo gjë zbatohet sipas planit koreografik dhe për të 

bërë rregullime në kohë reale nëse nevojitet.  

7. Të ruajë standarde të larta artistike dhe teknike në çdo shfaqje.  

8. Të sigurojë që lëvizjet të jenë të sigurta dhe të përshtatshme për aftësitë fizike të 

pjesëmarrësve.  

9.  Të respektojë afatet kohore dhe buxhetet e caktuara për produksionet.  

10. Të dokumentojë dhe arkivojë koreografitë për qëllime profesionale dhe historike.  

11. Të përditësohet me tendencat bashkëkohore në fushën e vallëzimit dhe performancës.  

Detyrat dhe përgjegjësitë kryesore të sanitares  përfshijnë: 

1) Përgjigjet për higjenën dhe pastërtine e të gjitha hapesirave të institucionit dhe për rreth tij. 

2) Merr masa për ruajtjen dhe mirëmbjatjen e bazës materiale të institucionit. 

 

Sektori i Trashegimise kulturore  

Detyrat e sektorit te  Trashëgimisë Kulturore: 

1. Administrimi dhe Menaxhimi i Muzeut: Drejtoria është përgjegjëse për administrimin e 

përditshëm të muzeut dhe ruajtjen e koleksioneve. Pjesë e këtij menaxhimi është sigurimi i 

kushteve të përshtatshme për ruajtjen e objekteve dhe ndihma në konservimin dhe restaurimin 

e tyre. 

2. Ruajtja e Koleksioneve Arkeologjike dhe Etnografike: Drejtoria duhet të sigurojë që objektet 

arkeologjike dhe veshjet tradicionale të ruhen sipas standardeve më të larta të konservimit. 

Kjo përfshin ruajtjen e mundësive të shkëlqyera të sigurisë dhe temperaturës për objektet e 

ndjeshme. 

3. Promovimi dhe Edukimi: Të organizohen aktivitete edukative dhe ekspozita për të ndihmuar 

vizitorët, përfshirë shkollat dhe grupet e interesuara, të kuptojnë më mirë vlerat e 

trashëgimisë kulturore të Lezhës. 

4. Krijimi i Ekspozitave Tematike: Muzeu do të organizojë ekspozita të ndryshme që ilustrojnë 

zhvillimin e qytetit të Lezhës dhe trashëgiminë e tij kulturore. Ekspozitat do të përfshijnë 

tema të ndryshme nga periudha antike deri në kohët moderne. 

5. Bashkëpunimi me Institucione të Tjera: Muzeu do të bashkëpunojë me institucione 

arkeologjike dhe muzeale kombëtare dhe ndërkombëtare për pasurimin e koleksioneve dhe 

promovimin e trashëgimisë. 

6. Ndihma për Restaurim dhe Konservim: Muzeu do të bashkëpunojë me specialistë të 

restaurimit dhe konservimit për të ruajtur në kushte optimale çdo objekt të veçantë historik, 

përfshirë veshje tradicionale dhe artefakte të tjera të vjetra. 

7. Vizitorët dhe Turizmi Kulturor: Drejtoria do të krijojë mundësi për zhvillimin e turizmit 

kulturor në qytet, duke përfshirë organizimin e udhëzimeve dhe vizitave të guiduara në muze 

dhe në zonat historike të Lezhës. 

1. Të mbikëqyrë dhe monitorojë gjendjen fizike dhe funksionale të vendvarrimit në 

bashkëpunim me institucionet përkatëse shtetërore dhe arkeologjike. 

2. Të bashkëpunojë me DRKK dhe Institutin e Monumenteve për ruajtjen, restaurimin dhe 

mirëmbajtjen e objektit. 

3. Të organizojë dhe mbështesë evente përkujtimore, edukative dhe promovuese që lidhen me 

figurën e Skënderbeut. 

4. Të përgatisë materiale informuese, udhëzuese dhe promovuese për vizitorët vendas dhe të 

huaj. 

5. Të hartojë projekte për përmirësimin e infrastrukturës muzeale dhe turistike në zonën përreth. 

6. Çdo ndërhyrje apo aktivitet në zonën e vendvarrimit duhet të bëhet vetëm me leje dhe 

konsultim të institucioneve të specializuara për trashëgiminë kulturore. 

 

Menaxhimi dhe Promovimi i Vendvarrimit të Gjergj Kastrioti Skënderbeut. 

Vendvarrimi i Skënderbeut përbën një nga pikat më të rëndësishme të trashëgimisë historike dhe 

kulturore të Bashkisë Lezhë. Ai gëzon status të veçantë si monument i trashëgimisë kombëtare dhe 

simbol identitar i historisë shqiptare. 

Muzeu i Lezhës në Pallatin e Kulturës 

Muzeu etnografik i Lezhës, i vendosur në ambientet e Pallatit të Kulturës, është një institucion 

kulturor që pasqyron trashëgiminë historike, arkeologjike dhe etnografike të qytetit të Lezhës dhe 

rajonit përreth. Muzeu përmban koleksione të pasura arkeologjike, veshje tradicionale dhe objekte të 

tjera kulturore që janë dëshmi të historisë dhe kulturës shqiptare. 

 

Specialisti i Muzeut 

Specialisti i Muzeut është pjesë e strukturës së Drejtorisë së Kulturës dhe Trashëgimisë Kulturore dhe 

ka një rol thelbësor në menaxhimin profesional të koleksioneve muzeale, si dhe në realizimin e 

funksioneve edukative, studimore dhe promovuese të muzeut. 

Detyrat dhe përgjegjësitë kryesore të specialistit përfshijnë: 

1. Inventarizimin, dokumentimin dhe katalogimin e të gjitha objekteve muzeale sipas 

standardeve të trashëgimisë kulturore. 

2. Hartimin dhe zbatimin e planeve për ekspozita të përhershme dhe të përkohshme. 

3. Bashkëpunimin me arkeologë, etnologë dhe historianë për interpretimin dhe 

kontekstualizimin e objekteve. 

4. Monitorimin e kushteve të ruajtjes (temperaturë, ndriçim, lagështi) për të garantuar 

konservimin afatgjatë të objekteve arkeologjike dhe veshjeve tradicionale. 

5. Hartimin e raporteve periodike për gjendjen e objekteve dhe nevojat për ndërhyrje 

restauruese. 

6. Udhëheqjen e vizitave guiduar dhe organizimin e aktiviteteve edukative me publikun dhe 

shkollat. 

7. Hartimin e projekteve për zhvillimin e muzeut dhe aplikimin për fonde dhe bashkëpunime me 

institucione të tjera muzeale. 

 

Biblioteka e Qytetit 

Biblioteka e Qytetit është një institucion kulturor dhe edukativ, pjesë e Drejtorisë së Kulturës dhe 

Trashëgimisë Kulturore, që ka për qëllim promovimin e leximit, edukimin e qytetarëve dhe ruajtjen e 

trashëgimisë kulturore dhe letrare të qytetit dhe rajonit. 

Detyrat dhe përgjegjësitë kryesore të bibliotekës përfshijnë: 

1. Menaxhimin dhe ruajtjen e koleksioneve bibliografike dhe letrare, duke siguruar pasurimin e 

vazhdueshëm të tyre me libra, revista dhe materialer të tjera. 

2. Ofrimin e shërbimeve bibliotekore për qytetarët, si huazimi i librave, konsultimi i burimeve 

dhe mbështetje për hulumtuesit dhe studentët. 

3. Organizatën e aktiviteteve edukative dhe kulturore, përfshirë promovime librash, panaire, 

takime me autorë dhe aktivitete për nxënësit dhe studentët. 

4. Bashkëpunimin me shkolla, universitete dhe institucione të tjera për zhvillimin e projekteve 

edukative dhe kulturorë që nxisin leximin dhe kulturën. 

5. Zhvillimin e projekteve digjitale dhe krijimin e mundësive për qasje në materialet 

bibliotekore përmes internetit dhe teknologjive të tjera. 

6. Të mbajë arkiva të dokumenteve historikë dhe literaturës që pasqyron histori, kulturë dhe 

zhvillime të qytetit të Lezhës dhe rajonit. 

7. Kualifikimet e personelit bibliotekar: Personeli i bibliotekës duhet të ketë arsim të lartë në 

bibliotekari, shkenca informacioni, letërsi ose fusha të tjera të ngjashme, si dhe përvojë në 

menaxhimin dhe organizimin e aktiviteteve bibliotekore dhe kulturore. 

8. Promovimi i Bibliotekës: Biblioteka do të angazhohet në promovimin e leximit dhe kulturës 

bibliotekore përmes aktiviteteve dhe fushatave të ndryshme edukative, si dhe do të organizojë 

evente për promovimin e autorëve dhe veprave letrare. 

Detyrat dhe përgjegjësitë kryesore te Specialistit  te bibliotekes  pwrfshijnw:  

1.Informimi dhe sherbimi ndaj lexuesit. 

2.Respektim i procedurave teknike per hyrjet e reja,ruajtjen e vlerave dhe largim te materialeve te 

demtuara. 

3.Mbajtje e evidencave, statistikave per levizjen e fondit, qarkullim libri. 

4.Orientimi i  lexuesve per shfrytezim te frytshem te fondeve bibliotekare. 

5.Planizimi i veprimtarive qe sektori, biblioteka zhvillon gjate vitit. 

6.Ndjekja ne kohe per kthimin e materialeve te huazuara. 

7.Organizimi dhe kryerja e veprimtarive te planifikuara . 

 

 

KREU V – DISPOZITA TË FUNDIT 

Neni 10 

Rishikimi i Rregullores 

Kjo rregullore rishikohet sipas nevojës nga Drejtori i Drejtorisë në bashkëpunim me stafin dhe me 

miratimin e Kryetarit të Bashkisë. 

Neni 11 

Hyrja në Fuqi 

Kjo rregullore hyn në fuqi pas miratimit nga Kryetari i Bashkisë Lezhë dhe publikohet për njohje 

nga të gjithë punonjësit e Drejtorisë. 

 

Duke ju falenderuar për mirëkuptimin dhe bashkëpunimin! 

 

DREJTORI 

Jona Dividi 

